
     MEMORIA PLAMBE 24/25 
 

Código: 32009116 Centro: IES 12 DE OUTUBRO (OURENSE) 

Provincia: Ourense Localidade: Ourense 

1 Grao de cumplimento dos obxectivos 

 
1. Seguir sendo mediadora das lecturas e vida cultural do centro: superado. A 

biblioteca consolidouse como espazo dinamizador, promovendo hábitos de lectura 

entre o alumnado. 2. Fomentar o traballo por proxectos dende a biblioteca: en 

proceso. Estanse a integrar metodoloxías activas, con propostas interdisciplinares. 3. 

Reforzar o plan de igualdade implementado fai tres cursos: superado. Leváronse 

a cabo accións para promover a inclusión e a equidade, como clubs de lectura con 

perspectiva de xénero e actividades de sensibilización. 4. Medrar en edición e 

calidade os contidos de Radio na Biblio despois de incorporarnos este curso: 

superado. A produción mellorou tanto en formato coma en calidade. 5. Conseguir 

abrir a biblioteca toda a xornada lectiva: en proceso. Trabállase na reorganización 

dos horarios e recursos para garantir o acceso continuado, aínda que quedan 

aspectos por concretar. 6. Aumentar o número de profesorado no equipo de 

biblioteca: en proceso. Houbo unha implicación progresiva, pero aínda falta 

consolidar un equipo máis amplo que facilite a xestión e dinamización. 7. Darlle 

continuidade ó Club de Lectura: superado O club segue funcionando con 

regularidade, mantendo a participación de estudantes e promovendo debates 

enriquecedores sobre distintas obras. 

2 Actividades 

 
XESTIÓN E ORGANIZACIÓN 

 
 

En xaneiro o Faro de Vigo fai unha reportaxe 

sobre o noso Club de Lectura incidindo na 

fantástica resposta da comunidade escolar. O libro 

como factor de oportunidades e xerador de 

convivencia entre a comunidade escolar. Este 

curso tentamos darlle visibilidade nos medios ao 

traballo realizado dende a Biblioteca Escolar. Foi 

todo un impulso de autoestima para alumnado e 

profesorado implicado na Biblioteca Escolar. 

https://12outubro.gal/images/ACTIVIDADES/BIBLIOTECA/12_Outubro_FARO.pdf

-Participamos como poñentes nas Xornadas dos Clubs de Lectura, cunha sesión 

titulada Con criterio lector e ollada adolescente (descargar no enlace). 

 

 

 

 
-A nosa labor en Radio Canedo, a partir de dúas entrevistas realizadas a Paula 

Carballeira e Pedro Feijoo, será 

recoñecida coa Portada do Faro e cun 

artigo marabilloso. Nun mundo onde as 

portadas dos xornais están ocupadas 

por titulares de política, conflitos e 

tensións internacionais, atopar un 

espazo para historias que inspiran 

esperanza é un orgullo. Este logro vai 

máis alá dun simple recoñecemento; é 

un reflexo da importancia de dar voz ás 

xeracións máis novas, de promover 

valores como o traballo en equipo, a 

creatividade e a implicación social. 

Un bo exemplo, aproveitando a visita a 

París organizada polo Departamento de 

Francés, foi a elaboración da Audioguía 

do Museo de Orsay elaborada polo 

alumnado de 3º da Eso , tamén en Video. 

A radio escolar é unha fiestra aberta á 

imaxinación, á aprendizaxe e á conexión 

comunitaria. 

https://drive.google.com/file/d/1uF-KWWON0zAZQgpveytQGUK0I9jLNB5o/view?usp=drive_link
https://www.ivoox.com/podcast-radio-canedo_sq_f12320844_1.html
https://www.12outubro.gal/images/Radio/Faro_articulo_2.jpg
https://www.12outubro.gal/images/Radio/Faro_articulo_1.jpg
https://www.12outubro.gal/images/Radio/Faro_articulo_1.jpg
https://www.ivoox.com/audioguia-do-museo-orsay-paris-audios-mp3_rf_144763887_1.html
https://www.ivoox.com/audioguia-do-museo-orsay-paris-audios-mp3_rf_144763887_1.html
https://drive.google.com/file/d/1RbEyDfT_Ch9MTQqNRXup5HNTcl56Eh6y/view?usp=drive_link

DINAMIZACIÓN 

De novo un ano máis apostamos pola nosa lingua para 

divulgar ciencia e reivindicar o uso do galego en todos os 

ámbitos do saber científico. Participamos no Club de 

Ciencia e celebramos o mes da Ciencia en Galego con 

exposicións temáticas e seleccións bibliográficas facendo 

da biblioteca un pequeno planetario a partir da 

celebración do XV Día da Ciencia en Galego que tiña 

como lema Descubre o teu Universo. 

 
 
 

 
-Traballamos no proxecto Pontes de Igualdade de xeito transversal fomentando a 

diversidade e a igualdade 

efectiva a través de diversas 

actividades. O Plan de 

Igualdade é un eixe 

vertebrador do centro e 

traballa en colaboración coa 

Biblioteca. Este curso xunto 

co Departamento de 

Xeografía e Historia 

levamos    adiante    a 

exposición na biblioteca Pinta a Bata da túa Avoa en homenaxe as mulleres do rural. 

En educación Plástica o alumnado deseñou uns cadernillos sobre mulleres na historia 

e mulleres na arte que tamén foron expostos nos corredores no centro. 

 

https://www.12outubro.gal/index.php/actividades/plan-de-igualdade
https://www.12outubro.gal/index.php/actividades/plan-de-igualdade
https://heyzine.com/flip-book/c471f6611b.html
https://heyzine.com/flip-book/cfc18403fa.html

-Traballamos a 

saúde emocional a 

partir do obradoiro 

literario, artellado por 

Afundación  : 

Emocionarte con 

Pedro Feijoo. 

Os últimos 

acontecementos 

sociais demostraron 

que, máis alá dá 

formación intelectual e física, a educación emocional é fundamental para ou 

desenvolvemento. A atención relacionada con competencias emocionais revelouse, na 

actualidade, coma unha necesidade á que se enfrontan 

escolares, profesorado e familias. Co obxectivo de dotar de 

ferramentas aos e ás máis mozas que lles axuden a 

comprender mellor vos seus sentimentos e a súa contorna 

social, presentamos un programa específico orientado á 

saúde emocional con conferencias e obradoiros. Obradoiros 

artísticos sobre emocións a cargo do escritor Pedro Feijoo. 

Boa parte do traballo das persoas artistas consiste 

xustamente en enfrontarse ás súas propias emocións para, a 

través do proceso creativo, atopar a maneira de darlles 

forma. Aproveitamos para entrevistar ó autor en Radio 

Canedo. 

 

 
-No eido do teatro contamos 

coa presenza da gañadora do 

Premio Nacional Paula 

Carballeira, neste caso para 

realizar un obradoiro de radio co 

primeiro ciclo da Eso baseado 

na súa obra teatral Somos os 

monstros.  O  alumnado  de 

Bacharelato aproveita a ocasión para entrevistala en Radio Canedo sobre a súa obra 

As alumnas. 

https://www.ivoox.com/escritores-na-ponte-pedro-feijoo-audios-mp3_rf_140009355_1.html
https://www.ivoox.com/escritores-na-ponte-pedro-feijoo-audios-mp3_rf_140009355_1.html
https://www.ivoox.com/escritoras-na-ponte-paula-carballeira-audios-mp3_rf_140244761_1.html

-Celebramos o día do libro, 23 de abril, e a revolución 

dos cravos, 25 de abril, regalando flores o mércores 23 na 

biblioteca. A iniciativa foi toda unha festa e esgotamos 

reservas. 
 

MEDIADORA DA LECTURA 

 
-Contamos coa presenza de Juan Tallón nos chanzos do 12 para falar do seu El 

Mejor del Mundo. Abordamos no Club de Lectura, de profes, pais e nais, unha 

historia que aborda a experiencia da estrañeza, esa sensación tan repetida ao longo 

da vida, e faino a través dun personaxe contraditorio, implacable, violento, a intres 

tenro, sen demasiados límites morais, que non encaixa no mundo, que non entende, 

como nalgún momento ocórrenos a todos, moitas das cousas que suceden ao seu 

redor, ás que, con todo, terá que desafiar para saír adiante. Dono dun pasado 

tormentoso, enfrontado a un pai que o aborrece, vítima mesmo dun apelido atroz, 

Antonio é o vivo exemplo de como resistir ás grandes adversidades e satisfacer 

calquera ambición, a condición de que un estea disposto a facer todo o que faga falta. 

-Participamos nas Tertulias Literarias do Concello celebradas no Liceo de Ourense 

co xornalista e escritor Alberto Mancebo e a súa obra Indolente. Estamos no ano 

2041 e o Ministerio da Presidencia 

acaba de emitir un comunicado para 

alertar a cidadanía dunha gran 

tormenta xeomagnética causada por 

unha erupción solar que afectará o 

planeta nas próximas horas. Este 

contundente fenómeno atmosférico 

xa sucedera sete anos antes, con 

intensas auroras boreais 

atravesando o ceo de todo o mundo 

e con fallos xeneralizados nos 

sistemas de comunicación e de 

subministración eléctrica. Nora 

lembra agora aquela situación límite, 

mentres intenta cargar o seu coche 

nunha electrolineira de Negreira para 

chegar a Santiago canda a súa 

muller e as súas fillas cos equipos de 

urxencia que lles poden salvar a vida 

-Recibimos a visita do finalista do Premio Nadal, Nando López, un dos autores máis 

lidos en lingua castelá pola rapazada con obras tan 

significativas como La edad de la Ira. A novela que 

aborda temas fundamentais para a loita pola 

igualdade, especialmente no ámbito da 

adolescencia e da educación. A obra trata 

cuestións como a identidade, a violencia, a presión 

social e a discriminación, facendo unha crítica á 

homofobia e ao acoso escolar. A través da historia 

de Marcos, un adolescente que comete un crime 

brutal, López explora as dificultades que moitos 

mozos enfrontan ao intentar atopar o seu lugar 

nunha sociedade que ás veces non acepta a 

diversidade. A obra foi unha excusa marabillosa para abordar nas aulas todos estes 

temas. Ademais, a novela destaca a importancia da empatía e da comunicación, 

promovendo valores de inclusión e respecto cara ás diferenzas individuais. Foi 

recoñecida pola súa capacidade de visibilizar realidades que moitas veces quedan 

ocultas, contribuíndo así á reflexión sobre a igualdade e os dereitos das persoas 

LGTBIQ+. 

EXTENSIÓN CULTURAL 

Creamos microrredes co intercambio entre as 

Bibliotecas do 12 de Outubro e a Biblioteca da 

Escola Camilo Castelo Branco de Famalicão. A 

relación entre o centro portugués e o IES 12 de 

Outubro de Ourense nace coa visita que en xullo 

do ano pasado realizan bibliotecarios portugueses 

a nosa biblioteca coa intermediación de bibliotecas 

escolares. 

 
 
 
 

 
Forxouse un vínculo especial que 

transcende fronteiras, unindo as 

nosas comunidades mediante a 

cultura e o coñecemento. A biblioteca 

de ambos os centros é un dos nexos 

fundamentais nesta colaboración, 

servindo como unha ponte de 

intercambio cultural e educativo. 

https://prezi.com/view/0eAEL3ErsH32qClepFk0/

A nosa irmandade cultural manifestouse en diversas actividades conxuntas, como o 

intercambio presencial no mes 

de marzo, o 21 de marzo o 

centro portugués visitou o 12 de 

Outubro e o 31 de marzo 

devolvemos visita, e diferentes 

proxectos de comunicación oral 

e escrita, lecturas compartidas 

e   eventos   literarios   que 

celebran a riqueza das nosas linguas e tradicións. Este intercambio non só enriqueceu 

os nosos estudantes, senón que tamén fortaleceu os lazos de amizade e cooperación 

entre Galiza e Portugal e a nosa lingua común. Coñecemos de primeira man a obra de 

Camilo Castelo Branco e a súa casa, gañamos amizades e xenerouse unha chea de 

material como este video inesquecibel dos compañeiros portugueses sobre as 

bibliotecas. 

 

 
-Organizamos a festa dos maios coa 

colaboración da ANPA. Elaboramos os 

nosos propios maios e coplas. Este ano 

regresamos de baleiro pero coa mesma 

ilusión de sempre festexando a primavera. A 

colaboración dos EDDLG e o Departamento 

de Galego foi fundamental para levalo 

adiante. 

 
-No noso intento de expandir a 

labor do 12 colaboramos 

creando microrredes con 

outros centros como o Ceip 

plurilingüe A Inmaculada o 

que trasladamos Radio Canedo 

por un día para gravar un 

programa sobre as Cantareiras 

no día das letras galegas con 

alumnado de segundo de 

primaria. 

https://www.12outubro.gal/index.php/familicao
https://www.12outubro.gal/index.php/galeria-famalicao
https://www.youtube.com/watch?v=ZLagVlQn8j0
https://www.ivoox.com/letras-galegas-radio-canedo-no-ceip-a-inmaculada-audios-mp3_rf_147143902_1.html


9 

 

 

-En colaboración do 

Departamento de Historia 

e a partir da lectura de 

novelas gráficas, como El 

Arte de Volar de Antonio 

Altarriba, Los Surcos del 

Azar de Paco Roca e por 

enriba de todo El abismo 

del  Olvido  de  Paco 

Roca, traballamos a memoria histórica. Alumnado de 4º da Eso e Bacharelato 

visitou grazas ó IES Celso Emilio Ferreiro o mosteiro de San Salvador de Celanova 

que foi cárcere e lugar de 

represión franquista durante a 

guerra. 

Coa participación do Comité de 

Memoria Histórica de Celanova 

achegámonos ó cemiterio da 

localidade para descubrir o 

memorial dos 90 de San Breixo 

que lembra ás vítimas da 

violencia franquista entre o 36 

e o 43 e a fosa atopada cos 

restos dos asturianos. 

 

3 Avaliación 

 
A avaliación das bibliotecas escolares é un aspecto fundamental para garantir o seu 

funcionamento eficiente e a súa contribución ao aprendizaxe e desenvolvemento dos 

estudantes. Dende o noso punto de vista a avaliación axuda a desenvolver as 

habilidades de información, apoia o currículo e permite unha mellora continua. A 

avaliación non só informa sobre o estado actual da biblioteca escolar, senón que 

tamén axuda a valorar o seu impacto, tomar decisións informadas e traballar cara ese 

obxectivo dunha biblioteca aberta por obras. Os instrumentos e ferramentas de 

avaliación que empregamos son enquisas a través de Google Forms, os propios 

informes de avaliación e os que proporciona o sistema de xestión Koha. O documento 

cos indicadores está neste enlace. 

https://drive.google.com/file/d/1fieFcdQIr95evOC0ZBpW4-CYangpX9Ou/view?usp=sharing

O estudo revelouse como unha ferramenta valiosa para entender tanto as preferencias 

como as necesidades do alumnado respecto á biblioteca escolar. En xeral, os 

estudantes utilizan con regularidade a biblioteca, especialmente durante os recreos, 

sendo unha parte activa do seu día a día, aínda que tamén hai unha proporción 

importante que raramente acode a mesma, sobre todo alumnado de ciclos e 

bacharelato. A maioría deles len novelas e cómic. 

 
En canto ao acceso a recursos dixitais, moitos alumnos aínda teñen pouca 

familiaridade ou uso limitado do préstamo electrónico, o que suxire aínda unha 

potencialidade por explorar en mellorar a integración das novas tecnoloxías. Ademais, 

número significativo de estudantes non le nunca ou apenas le. Por iso, está claro que 

a lectura aínda pode ser un reto para parte do alumnado, algunhas veces por falta de 

motivación ou de acceso a materiais atractivos. 

 
En relación ás actividades e espazos, a participación no Club de Lectura é boa aínda 

que moitos consideran que o programa pode mellorar, especialmente en cuestións de 

diversidade e variedade de temas. A percepción da diversidade na biblioteca é en 

xeral positiva, pero unha maior diversidade de fondos e unha mellor organización 

serían benvidas por parte do alumnado, que valoran tamén a posibilidade de ampliar o 

horario de utilización e de contar con máis recursos para usar co profesorado. 

 
Por último, a satisfacción cos servizos é óptima, con unha gran maioría que os 

cualifica como bos ou moi bos, aínda que sempre existe algún estudante que percibe 

certos aspectos mellorables. En definitiva, os resultados amosan un alumnado 

interesado na lectura e na utilización da biblioteca, que valoran positivamente os 

recursos actuais pero tamén teñen claro que melloras en certos aspectos poden facer 

a experiencia aínda máis atractiva e motivadora. 

 

4 Previsións de futuro 

 
Nas previsións de futuro agardamos: 1 Continuar a ser mediadora das lecturas e vida 

cultural do centro. 2 Tender microrredes con outros centros e bibliotecas. 3 Fomentar o 

traballo por proxectos e o plan de igualdade. 4 Medrar en edición e calidade os 

contidos de Radio na Biblio. 5 Conseguir abrir a biblioteca toda a xornada lectiva e 

aumentar o número de profesorado no equipo de biblioteca. 6 Darlle continuidade ó 

Club de Lectura. 7 Incorporar a alumnado de ciclos á biblioteca. 

 
IES 12 DE OUTUBRO Biblioteca J.A.Valente X @outubristas / Instagram @bibliodoce 

https://x.com/outubristas?lang=es
https://www.instagram.com/bibliodoce/

